
	1. ««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է հաստատել ««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը:
Նախագծի նախաբանում որպես լիազորող նորմ հղում է կատարվում Սահմանադրության 146-րդ հոդվածի 4-րդ մասին, համաձայն որի՝ Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
«Նորմատիվ իրավական ակտերի մասին» օրենքի 13-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Սույն դեպքում, գտնում ենք, որ նախաբանում նշված նորմը չի կարող դիտարկվել որպես լիազորող նորմ, քանի որ դրանով Կառավարությունը չի լիազորվում հաստատել համապատասխան կարգը: 
Միաժամանակ, հաշվի առնելով Նախագծով նախատեսվող կարգավորումները՝ առաջարկում ենք Նախագծի բնույթը վերանայել և այն ներկայացնել ենթաօրենսդրական նորմատիվ իրավական ակտի տեսքով՝ հաշվի առնելով Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Ինչպես նաև «Նորմատիվ իրավական ակտերի մասին» օրենքի 13-րդ հոդվածի 1-ին մասը, համաձայն որի՝ (…) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
Միաժամանակ Նախագծի նախաբանում «հոդվածը» բառն անհրաժեշտ է հանել:
2. Նախագծի 2-րդ կետով նախատեսվում է սահմանել, որ Ծրագրի իրականացման արդյունքում մրցույթի հաղթող ճանաչված անձանց պետության կողմից ֆինանսական աջակցությունը տրամադրվում է նվիրաբերության պայմանագրի հիման վրա՝ համապատասխան միջոցների առկայության դեպքում:
Նշված կարգավորումից բխում է, որ ֆինանսական աջակցությունը տրամադրվելու է համապատասխան միջոցների առկայության դեպքում: Մինչդեռ Նախագծի Հավելվածի կարգավորումներից բխում է, որ մրցույթի հաղթող ճանաչված անձանց կամ թիմերին Հայաստանի Հանրապետության իրավաբանական անձանց պետական ռեգիստրում իրավաբանական անձ գրանցելուց հետո տրամադրվում է ֆինանսական աջակցություն առանց որևիցե դեպքերի սահմանման:
Վերոգրյալից ելնելով՝ գտնում ենք, որ Նախագծի 2-րդ կետի «համապատասխան միջոցների առկայության դեպքում» ձևակերպումն ունի վերանայման կարիք:
3. Նախագծի Հավելվածի 1-ին կետում «Ձեռներեցության տեխնոլոգիական էկոհամակարգ» բառերից հետո կիրառվում է «միջոցառման» բառը, մինչդեռ Նախագծի վերնագրում, 1-ին կետում և Նախագծի Հավելվածի վերնագրում կիրառվում է «ծրագրի» բառը: Սույն դեպքում, հաշվի առնելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է վերոնշյալ կետերում և վեռնագրերում կիրառվող ձևակերպումները համապատասխանեցնել միմյանց:
4. Նախագծի Հավելվածի 7-րդ կետի 1-ին և 2-րդ ենթակետերում «:» կետադրական նշանն անհրաժեշտ է փոխարինել «.» կետադրական նշանով:
5. Նախագծի Հավելվածի 8-րդ կետում առաջարկում ենք հստակեցնել, թե որ հարթակի միջոցով է հայտարարվելու մրցույթ:
6. Նախագծի Հավելվածի 10-րդ կետի համաձայն՝ մրցույթին մասնակցելու համար դիմորդի կողմից Հարթակի միջոցով ներկայացվում են մրցույթին մասնակցության համար անհրաժեշտ փաստաթղթերը (այսուհետ՝ Հայտ): Պահանջվող փաստաթղթերի մասին տեղեկատվությունը տեղադրվում է Հարթակում:
Սույն դեպքում, հաշվի առնելով այն հանգամանքը, որ ծրագրին դիմելու և մասնակցելու կարգը սահմանվում է սույն նախագծով, ուստի առաջարկում ենք դիմելու համար անհրաժեշտ փաստաթղթերի ցանկը նախատեսել Նախագծի Հավելվածում:
7. Նախագծի Հավելվածի 11-րդ կետի համաձայն՝ հայտերի ներկայացման ժամկետը սահմանվում է Հարթակում հայտարարությունը տեղադրելու օրվան հաջորդող օրվանից՝ առավելագույնը երեք ամիս:
Նշված կարգավորումից պարզ չէ, հայտերի ներկայացման ժամկետը սահմանվում է հարթակում, թե սահմանվում է Նախագծի Հավելվածով և տեղադրվում է հարթակում:
Վերոգրյալից ելնելով՝ անհրաժեշտ է վերանայել «սահմանվում է Հարթակում» ձևակերպումը:
8. Նախագծի Հավելվածի 13-րդ կետի համաձայն՝ Կարգի 12-րդ կետում նշված սուբյեկտները Մրցույթին մասնակցելու, հաղթելու և դրամական աջակցություն ստանալու պարագայում պետք է պատրաստ լինեն տեղափոխվելու Հայաստան, հիմնելու ընկերություն և առնվազն մեկ տարի զբաղվելու տնտեսական գործունեությամբ: Սույն ենթակետով սահմանված պահանջը հավաստվում է մրցույթին դիմելու ժամանակ համապատասխան հայտարարության տեքստի ստորագրմամբ:
Սույն դեպքում, առաջարկում ենք համապատասխան հայտարարության տեքստը սահմանել սույն նախագծի շրջանակներում՝ Նախագծի Հավելվածի ձևի տեսքով:
Բացի այդ, Նախագծի Հավելվածի 13-րդ կետում «ենթակետով» բառն անհրաժեշտ է փոխարինել «կետով» բառով:
9. Նախագծի Հավելվածի 18-րդ կետի համաձայն՝ ուսումնասիրության արդյունքներով Հանձնաժողովի կողմից իրականացվում է Հայտերի նախնական գնահատում, որի արդյունքներով որոշում է կայացվում Մրցույթին մասնակցելու իրավունք ստացած (բավարարված) Հայտերի մասին: Նախնական գնահատման ժամանակ Հանձնաժողովն իրավասու է Հայտով ներկայացված տեղեկատվության շրջանակում հայտատուներից պահանջել այլ հիմնավորող փաստաթղթեր և տեղեկատվություն: 
Նախագծի Հավելվածի 19-րդ կետի համաձայն՝ նախնական գնահատման արդյունքներով Հանձնաժողովը բավարարված հայտերի մասին տեղեկատվությունը եռօրյա ժամկետում ներկայացնում է Նախարարի հաստատմանը:
Նշված կարգավորումներից պարզ չէ Հանձնաժողովի կողմից մրցույթին մասնակցելու իրավունք ստացած (բավարարված) Հայտերի մասին կայացվում է որոշում, որի հիման վրա Նախարարի կողմից ընդունվում է նոր որոշում, թե Հանձնաժողովի կողմից ներկայացվում է որոշման նախագիծ որը հաստատովում է Նախարարի կողմից, թե Հանձնաժողովի կողմից տրվում է եզրակացություն և դրա հիման վրա Նախարարի կողմից կայացվում է որոշում:
Վերոգրյալը հաշվի առնելով՝ առաջարկում ենք Նախագծի 18-րդ և 19-րդ կետերը վերանայել և հստակեցնել:
10. Նախագծի Հավելվածի 20-րդ կետով սահմանվում է, որ մրցույթի թափանցիկությունն ապահովելու նպատակով մրցույթին դիմած, բավարարված և մերժված հայտերի մասին ամբողջական տեղեկատվությունը կարող է հրապարակվել: Այս դրույթում «կարող է» բառի գործածումից հետևում է, որ հայտերի վերաբերյալ տեղեկությունների հրապարակման հարցը, ըստ էության, թողնված է հրապարակող սուբյեկտի (այս կետում անհրաժեշտ է ուղղակիորեն նախատեսել նաև հրապարակող սուբյեկտին՝ Նախարարությանը կամ Հանձնաժողովին) հայեցողությանը, որը կարող է և՛ հրապարակել, և՛ չհրապարակել Նախագծի Հավելվածի 20-րդ կետով նշված տեղեկությունները։ Սակայն, Նախագծի Հավելվածում նշված չեն այն դեպքերը, պայմանները կամ այն օբյեկտիվ չափանիշները, որոնց հիման վրա պետք է որոշվի հայտի վերաբերյալ ամբողջական տեղեկությունները հրապարակելու հարցը, ինչպես նաև նախատեսված չէ հրապարակման ընթացակարգը (օրինակ՝ ինչպե՞ս և ի՞նչ ժամկետներում են հրապարակվելու հայտի վերաբերյալ տեղեկությունները)։
Միաժամանակ, Նախագծի Հավելվածի 20-րդ կետում նշվում է, որ հրապարակվելու են հայտերի վերաբերյալ ամբողջական տեղեկությունները։ Այս դրույթից հետևում է, որ հայտերին առնչվող բոլոր տեղեկություններն, առանց բացառության, հրապարակվելու են։ Այս կապակցությամբ հարկ է նշել, որ եթե հայտերի վերաբերյալ ամբողջական տեղեկությունները պարունակելու են այնպիսի անձնական տվյալներ, որոնք մարդու նկատմամբ ունեն կամ կարող են ունենալ միջամտող աղդեցություն (օրինակ՝ անձնագրային տվյալներ), ապա պետք է զերծ մնալ այդպիսի տեղեկությունների հրապարակումից։ 
Այսպիսով, Նախագծի Հավելվածով պետք է հստակեցվի հայտերի վերաբերյալ տեղեկությունների հրապարակման կամ չհրապարակման դեպքերը, հիմքերը, պայմանները, հրապարակող սուբյեկտը (Նախարարությունը կամ Հանձնաժողովը), ինչպես նաև հրապարակման ընթացակարգը և սահմանվի հայտերի վերաբերյալ ամբողջական ծավալով տեղեկությունների հրապարակում միայն այն դեպքում, եթե դրանք մարդու նկատմամբ զգայունություն, միջամտող ազդեցություն ունեցող տեղեկություններ չեն պարունակում, իսկ պարունակելու դեպքում այդ տեղեկությունները բացառել հրապարակման ենթակա տեղեկությունների ցանկից։
11. Նախագծի Հավելվածի 21-րդ կետը սահմանում է, որ մրցույթին դիմած անձանց մասին տեղեկություններ ստանալու նպատակով մրցույթին դիմած անձանց մասին Նախարարությունը կարող է դիմել պետական այլ մարմինների, ինչպես նաև կազմակերպությունների: Այս դրույթում նշված այլ մարմիններից և կազմակերպություններից անձնական տվյալներ հավաքելը «Անձնական տվյալների պաշտպանության մասին» օրենքի (այսուհետ՝ ԱՏՊ օրենք) 3-րդ հոդվածով նախատեսված անձնական տվյալների մշակման սահմանման համաձայն՝ համարվում է անձնական տվյալների մշակում։ 
Հարկ է նշել, որ ցանկացած անձնական տվյալի մշակում պետք է համապատասխանի առնվազն անձնական տվյալների մշակման օրինականության և համաչափության սկզբունքներին (ԱՏՊ մասին օրենքի 4-րդ և 5-րդ հոդվածներ) և ունենա անձնական տվյալների մշակման իրավական հիմք (ԱՏՊ մասին օրենքի 8-րդ հոդված): Մասնավորապես, անձնական տվյալների մշակումը պետք է ունենա օրինական և որոշակի (կոնկրետ) նպատակ (օրինականության սկզբունք) և տվյալների մշակումը պետք է լինի մշակմամբ հետապնդվող նպատակին հասնելու համար պիտանի, անհրաժեշտ և չափավոր միջոց, ինչպես նաև մշակման ենթակա տեղեկությունները լինեն մշակման նպատակին հասնելու համար անհրաժեշտ նվազագույն քանակով (համաչափության սկզբունք), տվյալների մշակումը պետք է հիմնված լինի տվյալների սուբյեկտի համաձայնության վրա կամ ուղղակիորեն նախատեսված լինի օրենքով կամ մշակվող տվյալները պետք է ձեռք բերված լինեն հանրամատչելի աղբյուրից (ԱՏՊ օրենքի 8-րդ հոդված):
Անդրադառնալով Նախագծի Հավելվածի 21-րդ կետով նախատեսված դրույթին, պետք է նշել, որ այն չի հստակեցնում, թե ո՞ր դեպքերում, ի՞նչ նպատակով (այլ մարմիններից մարդու վերաբերյալ տեղեկությունները ստանալը ինքնին նպատակ չէ, այլ նպատակին հասնելու միջոց) և ի՞նչ ծավալով (շրջանակով, ցանկով) Նախարարությունը կարող է տեղեկություններ ստանալ այլ պետական մարմիններից և կազմակերպություններից։ Անձնական տվյալների մշակման նշված բովանդակային պայմանների բացակայությունը Նախագծի Հավելվածի 21-րդ կետով նախատեսված անձնական տվյալների մշակումը խնդրահարույց է դարձնում անձնական տվյալների մշակման սկզբունքների տեսանկյունից։ Միաժամանակ, անհրաժեշտ է ընդգծել, որ Նախագիծը, որպես ենթաօրենսդրական նորմատիվ իրավական ակտ, Նախագծի Հավելվածի 21-րդ կետով նախատեսված անձնական տվյալների մշակման պատշաճ իրավական հիմք չէ, քանի որ որպես պատշաճ իրավական հիմք ԱՏՊ օրենքի 8-րդ հոդվածի և 9-րդ հոդվածի 5-րդ մասի  համաձայն՝ կարող է հանդիսանալ օրենքը։ 
12. Նախագծի Հավելվածի 22-րդ կետի համաձայն՝ Կարգի 18-րդ կետի համաձայն բավարարված և Նախարարի կողմից համապատասխան իրավական ակտով հաստատված հայտատու անձինք և թիմերը հրավիրվում են Հայաստան՝ մասնակցելու ամփոփիչ միջոցառումներին և եզրափակիչ մրցույթին: Ընդ որում, թիմով դիմելու դեպքում հրավերը տրվում է առավելագույնը երկու անձի համար:  
Սույն դեպքում անհրաժեշտ է հստակեցնել, թե ինչ կարգով և ժամկետներում են հայտատու անձինք և թիմերը հրավիրվում Հայաստան:
13. Նախագծի Հավելվածի 29-րդ կետի համաձայն՝ եզրափակիչ մրցույթի հայտերի գնահատման նպատակով Նախարարի հրամանով ստեղծվում է Գնահատող հանձնաժողով (այսուհետ՝ Հանձնաժողով), որը պետք է բաղկացած լինի առնվազն հինգ անդամից և ունենա նախագահ ու քարտուղար, որոնք նշանակվում են հանձնաժողովի կազմավորման մասին իրավական ակտով: Քարտուղարը հանձնաժողովի անդամ չէ: Հանձնաժողովի նիստին նախագահի մասնակցության անհնարինության դեպքում նիստը նախագահում է ըստ հանձնաժողովի կազմում ընդգրկման առաջնահերթության նախագահի թեկնածուից հետո նշված` նիստին ներկա հաջորդող թեկնածուն:
Սույն դեպքում, հաշվի առնելով Նախագծի Հավելվածի 15-րդ կետը, որով նախատեսված է Հայտերի ուսումնասիրման և նախնական գնահատման նպատակով Հայաստանի Հանրապետության բարձր տեխնոլոգիական արդյունաբերության նախարարի հրամանով ստեղծել մեկ այլ հանձնահանձնաժողով՝ անհրաժեշտ է Նախագծի Հավելվածի 29-րդ կետում «այսուհետ՝ Հանձնաժողով» ձևակերպումը վերանայել:  Նշվածից ելնելով անհրաժեշտ է նաև Նախագծի Հավելվածի 29-րդ կետից հետո մնացած կետերում կիրառվող «Հանձնաժողով» ձևակերպումը վերանայել:
14. Նախագծի Հավելվածի 30-րդ կետում «փորձագետ(ներ) (մասնագետ(ներ)» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
15. Նախագծի Հավելվածի 31-րդ կետի համաձայն՝ Հանձնաժողովն իր գործունեությունն իրականացնում է նիստերի միջոցով, որոնք կարող են անցկացվել նաև առցանց: Նիստն ամփոփվում է արձանագրությամբ, որը ստորագրվում է Հանձնաժողովի՝ նիստին ներկա անդամների կողմից:
Սույն դեպքում, անհրաժեշտ է հստակեցնել, թե ինչ կարգով է իրականացվելու առցանց անցկացվող նիստերի դեպքում արձանագրության ստորագրումը:
16. Նախագծի Հավելվածի 33-րդ կետում «Գնահատման հանձնաժողով» բառերն անհրաժեշտ է փոխարինել «Գնահատող հանձնաժողով» բառերով:
17. Նախագծի Հավելվածի 35-րդ կետի համաձայն՝ յուրաքանչյուր Հայտ Գնահատող հանձնաժողովի անդամների կողմից գնահատվում է «կողմ» կամ «դեմ» ձայներով, որոնք արտացոլվում են գնահատման թերթիկներում և հաստատվում ստորագրությամբ: Ընդհանուր միավորը հաշվարկվում է Գնահատող հանձնաժողովի անդամների կողմից «կողմ» ստացած ձայներով, որի արդյունքները հիմք են Գնահատող հանձնաժողովի կողմից որոշման կայացման համար: Ձայների հավասարության դեպքում որոշիչ է համարվում Հանձնաժողովի նախագահի ձայնը:
Սույն դեպքում առաջարկում ենք վերանայել «ընդհանուր միավոր» ձևակերպումը, քանի որ Նախագծի Հավելվածի 35-րդ կետից բխում է, որ գնահատումը միավորային գնահատման կիրառմամբ չի իրականացվելու: 
	







1. Ընդունվել է մասնակի:
Անհատական և ներքին իրավական ակտերի համար Սահմանադրության 6-րդ հոդվածի 2-րդ մասով սահմանված լիազորող նորմերին հղում չի նախատեսվում, դրանք կարող են ունենալ նախաբան՝ սահմանելով միայն  ընդունման նպատակներն ու պատճառները:
Նախագծով սահմանված նորմերը լոկալ բնույթի ակտի կարգավորման առարկա են:








































2. Ընդունվել է:
















3. Ընդունվել է:










4. Ընդունվել է:


5. Ընդունվել է:

6. Չի ընդունվել:
Մրցույթին մասնակցության համար անհրաժեշտ փաստաթղթերը և տեղեկատվությունը նպատակահարմար է ներկայացնել Հարթակում, (ստարտափների համար նախատեսված էլեկտրոնային տիրույթում) քանի որ դրանք ներառում են նաև պարտադիր լրացման ենթակա դաշտեր, այդ թվում՝ անձնական տվյալների հավաքման, մշակման, ինչպես նաև հայտատուի կողմից այլ համաձայնությունների վերաբերյալ կատարված նշումներ: Հետևաբար դրանց ցանկը Նախագծին կից ներկայացնելու անհրաժեշտությունը բացակայում է: 

7.  Ընդունվել է






8. Ընդունվել է մասնակի
1) Պահանջը սահմանված է կարգով, իսկ տեքստը կդրվի հարթակում, որը պարտադիր լրացման ենթակա դաշտ կլինի և համաձայնության մասին նշում կարվի, որ հնարավոր կլինի լրացնել հայտի մյուս դաշտերը:
2) «ենթակետով» բառը փոխարինվել է «կետով»










9.  Ընդունվել է:






















10  Ընդունվել է:





































11.  Ընդունվել է:











































12.  Չի ընդունվել է:
Մասնակցի վերաբերյալ տվյալները ներկայացնում է հայտատուն: Այս կարգավորումը սահմանված է ընդգծելու համար, թե քանի հոգու ծախս է կատարվելու Նախարարության կողմից: Ժամկետի վերաբերյալ նշենք, որ մասնակիցները հրավիրվում են ամփոփիչ միջոցառումներին և եզրափակիչ փուլին մասնակցելու համար:


13.  Ընդունվել է:





















14. Ընդունվել է: 








15.  Ընդունվել է:






16.  Ընդունվել է:
 


17.  Ընդունվել է:


	2. ՀՀ ֆինանսների նախարարություն
	                     24.09.2024 

	
	01/9-1/19474-2024

	Ուսումնասիրելով Ձեր 04.09.2024թ. N 01/17․1/7415-2024 գրությամբ ներկայացված ««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» ՀՀ կառավարության որոշման նախագիծը՝ հայտնում ենք հետևյալը.
Նախագծով նախատեսվում է «Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման համար սահմանել ՀՀ կառավարության 24.12.2024թ. «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշմամբ հաստատված կարգից տարբերվող կարգ։ Որպես հիմնական մոտեցում ամրագրվել է, որ մրցույթում հաղթող ճանաչված  անձանց ֆինանսական աջակցությունը տրամադրվում է նվիրաբերության պայմանագրի հիման վրա՝ դրամաշնորհի պայմանագրի փոխարեն։ Այդ կապակցությամբ նշենք, որ բացահայտված չէ այն առանձնահատկությունները/բացառությունները, որոնք հիմք են հանդիսացել նոր կարգի մշակման համար։
Ինչ վերաբերվում է Նախագծով հաստատվող կարգի նախագծին, ապա առկա են ներքոհիշյալ դիտարկումները.
1. Նախագծի 1-ին կետով հաստատվող Կարգի (այսուհետ՝ Կարգ) 5-րդ կետի համաձայն՝ «Ներուժը» սփյուռքի տեխնոլոգիական ստարտափների համար մշակված պետական Ծրագիրը կազմակերպվելու և իրականացվելու է Կարգով սահմանված մրցույթի անցկացման միջոցով:
Կարգի 15-րդ կետի համաձայն՝ մրցույթին մասնակցելու համար դիմորդի կողմից հայտերի ուսումնասիրման և նախնական գնահատման նպատակով Հայաստանի Հանրապետության բարձր տեխնոլոգիական արդյունաբերության նախարարի հրամանով նախարարության աշխատակիցներից ստեղծվում է հանձնաժողով (այսուհետ՝ Հանձնաժողով): Հանձնաժողովի աշխատանքները համակարգում է Նախարարի տեղակալներից մեկը:
Կարգի 18-րդ և 2-րդ կետի համաձայն՝ հայտերի ուսումնասիրության արդյունքներով Հանձնաժողովի կողմից իրականացվում է Հայտերի նախնական գնահատում և որոշում է կայացվում մրցույթին մասնակցելու իրավունք ստացած (բավարարված) Հայտերի մասին, որից հետո բավարարված և Նախարարի կողմից համապատասխան իրավական ակտով հաստատված հայտատու անձինք և թիմերը հրավիրվում են Հայաստան՝ մասնակցելու ամփոփիչ միջոցառումներին և եզրափակիչ մրցույթին:
Միաժամանակ, Կարգի 6-րդ «Գնահատող հանձնաժողովի կազմին ներկայացվող պահանջները և գործունեության կարգը» բաժնի համաձայն՝ եզրափակիչ մրցույթի հայտերի գնահատման նպատակով Նախարարի հրամանով ստեղծվում է Գնահատող հանձնաժողով: Կարգի նշյալ բաժնում նախատեսված են նաև Գնահատող հանձնաժողովի կազմի, վերջիններիս նշանակման իրավական հիմքի, անդամների լիազորությունների և Գնահատող հանձնաժողովի գործունեության վերաբերյալ այլ կարգավորումներ:
Հիմք ընդունելով վերոգրյալը կարելի է ենթադրել, որ Կարգի 15-րդ և 29-րդ կետերին համապատասխան ստեղծվող հանձնաժողովների լիազորությունները տարբեր են: Մեկը ստեղծվում է հայտերի նախնական գնահատումն իրականացնելու նպատակով, իսկ մյուսը՝ եզրափակիչ մրցույթի արդյունքների գնահատման նպատակով: Տվյալ դեպքում, առաջարկում ենք 15-րդ հոդվածով ստեղծվող Հանձնաժողովի համար նույնպես նախատեսել Հանձնաժողովի կազմի, անդամների լիազորությունների և հանձնաժողովի գործունեության վերաբերյալ այլ լրացուցիչ կարգավորումներ:
Հակառակ դեպքում, եթե մրցույթի համար պահանջվող գործողությունների արդյունքների նախնական և եզրափակիչ գնահատումը իրականացվելու է միայն մեկ հանձնաժողովի կողմից, ապա առաջարկում ենք Նախագծից հանել Կարգի 15-րդ կետը՝ 29-րդ կետում կատարելով համապատասխան շտկումներ:
2. Կարգի 8-րդ կետում նշվում է, որ Ծրագրին դիմելու համար Նախարարության կողմից համապատասխան հարթակի միջոցով հայտարարվում է մրցույթ։ Այդ կապակցությամբ առաջարկում ենք հստակեցնել ինչ հարթակի մասին է խոսքը, արդյոք հարթակը ձևավորված է թե ոչ և պահանջվում է լրացուցիչ ֆինանսական միջոցներ։
3. Կարգի 12-րդ կետում նշվում է, որ մրցույթին կարող են մասնակցել այն հայրենադարձները, ովքեր հինգ տարի և ավելի ապրել են հայկական սփյուռքում և հայրենադարձվել են վերջին վեց ամիսների ընթացքում։ Մինչդեռ հստակեցման կարիք ունի վերջին 6 ամիսը հաշվարկվում է որոշման ընդունման պահից թե հայտարարություն տալու պահից։
4. Կարգի 13-րդ կետում նշվում է, որ սուբյեկտները մրցույթին մասնակցելու, հաղթելու և դրամական աջակցություն ստանալու պարագայում պետք է պատրաստ լինեն տեղափոխվելու Հայաստան, հիմնելու ընկերություն և առնվազն մեկ տարի զբաղվելու տնտեսական գործունեությամբ: Սակայն հետագա դրույթներում չի հստակեցվում առնվազն մեկ տարի տնտեսական գործունեություն չծավալելու դեպքում Նախարարությունը ինչ միջոցներ է ձեռնարկում։
	5. Կարգի 20-րդ կետում նշվում է, որ մրցույթին դիմած, բավարարված և մերժված հայտերի մասին ամբողջական տեղեկատվությունը կարող է հրապարակվել՝ մրցույթի թափանցիկությունն ապահովելու նպատակով: Այդ կապակցությամբ առաջարկում ենք մրցույթին դիմած, բավարարված և մերժված հայտերի մասին հրապարակումը սահմանել որպես պարտադիր պահանջ։
6. Կարգի 22-րդ կետում առաջարկում ենք նախատեսել Նախարարի կողմից հայտերի բավարարման համար սահմանված ժամկետ, ինչպես նաև հստակեցնել, թե եզրափակիչ մրցույթից բացի ինչ ամփոփիչ միջոցառումների մասին է խոսքը:
7. Առաջարկում ենք հստակեցնել, թե ինչ գործողություններ է ենթադրում 23-րդ կետով նախատեսված աքսելերացիոն ծրագրի իրականացումը:
8. Կարգի 24-րդ կետում նշվում է, որ եզրափակիչ մրցույթի շրջանակում գնահատող հանձնաժողովի կողմից հավանության արժանացած մասնակիցներին տրամադրվում է ֆինանսական աջակցություն: Առաջարկում ենք Կարգում հստակեցնել, թե ում կողմից է սահմանվելու աջակցության չափը։ Ընդ որում առաջարկում ենք Կարգում սահմանել, որ ««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի գծով տվյալ տարվա պետական բյուջեով նախատեսված գումարները հատկացվում են միայն տվյալ տարում պլանավորված ծրագրի իրականացման համար:
9. Կարգի 25-րդ կետում նշվում է, որ Կարգի 22-րդ կետով սահմանված հրավերն իրենից ենթադրում է ծրագրի շրջանակում Հայաստան ժամանման, վերադարձի, ամփոփիչ միջոցառման և եզրափակիչ մրցույթի ընթացքում կեցության ծախսերի ֆինանսավորում՝ Նախարարության կողմից, օրենսդրությամբ սահմանված կարգով: Մինչդեռ պարզաբանման անհրաժեշտություն ունի, թե ինչու Նախարարությունը պետք է ֆինանսավորի մասնակիցների ժամանման, վերադարձի և կեցության ծախսերը։

	





















Չի ընդունվել:
Ծրագրի առանձնահատկությունների և բացառիկության մասին նշված է հիմնավորման մեջ, միևնույն ժամանակ  պետք է ընդգծել, որ Նախագիծը մշակվել է աշխատանքային քննարկման արդյունքներով:



1.  Ընդունվել է:
 
































































2. Ընդունվել է:
 






3. Ընդունվել է: 







4.  Չի ընդունվել:
Նվիրաբերության պայմանագրի կարգավորման առարկա է պայմանագրի դադարմանն առնչվող կարգավորումները:









5  Ընդունվել է:









6  Ընդունվել է:





7  Ընդունվել է:



8  Ընդունվել է:














9  Ընդունվել է:


	3. ՀՀ էկոնոմիկայի նախարարություն
	                     20.09.2024 

	
	                  01/18512-2024

	Ի պատասխան Ձեր ս․թ․ սեպտեմբերի 4-ի թիվ 01/17․1/7415-2024 գրության՝ քննարկելով «Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» ՀՀ կառավարության որոշման նախագիծը, հայտնում ենք, որ նախագիծն, ընդհանուր առմամբ խմբագրման կարիք ունի։
 Մասնավորապես, օրինակ` կարգում նշված չէ հայտի հետ ներկայացվող փաստաթղթերի ցանկը, նախնական գնահատումը ինչ փաստաթղթերի ստուգման արդյունքում է իրականացվում, որ դեպքում է մերժվում կամ հաստատվում, քանի անդամից կարող է բաղկացած լինել «թիմը»  (12-րդ կետի 2-րդ ենթակետ) և այլն։
Միաժամանակ հստակեցման կարիք ունի նաև․
1. 12-րդ կետում նշվում է, որ մրցույթին կարող են մասնակցել այն սփյուռքահայերը, «ովքեր առնվազն հինգ տարի  և ավելի ապրում են սփյուռքում և ունեն տվյալ երկրի քաղաքացիություն կամ օրինական բնակության այլ կարգավիճակ»։ Անհրաժեշտ է հստակեցնել, արդյոք նշված 5 հանրագումարային 5 տարի է, թե օրինակ 2019-2024 թվականներին ՀՀ տարածքից դուրս է ապրել, բայց ամեն տարի 8 ամիս եղել է Հայաստանում, կրկին համարվում է, որ 5 տարի սփյուռքում է ապրել և այսպես շարունակ։
2. 18-րդ կետում նշված է, որ հանձնաժողովը կարող է մասնակիցներից հավելյալ փաստաթղթեր պահանջել, իսկ 16-րդ կետում նշվում է, որ հանձնաժողովը հայտը գնահատում է 7 աշխատանքային օրվա ընթացքում։ Արդյո՞ք նշյալ 7 օրը ներառում է հանձնաժողովի կողմից պահանջվող հավելյալ փաստաթղթերի համար ներկայացման ժամկետը։
3. Հստակեցման կարիք ունի նաև 43-րդ կետով նշված մոնիթորինգի վերաբերյալ «նպատակային օգտագործում» եզրույթը, ինչպես նաև այն հանգամանքը, թե որոնք են ֆինանսական աջակցության ծախսային ուղղություններն ու սահմանաքանակները։
Միաժամանակ առաջարկում ենք․
1. 23-րդ կետով սահմանված աքսելերացիոն ծրագրի մանրամասները՝ այդ թվում տևողությունը և ում կողմից է իրականացվում 21-րդ կետով սահմանված գործառույթը,  մասնակիցներից պահանջվող փաստաթղթերի ցանկում ներառել նաև անձնական տվյալների մշակման համաձայնություն
25-րդ կետի մասով, ծախսերի ծրագրի մասնակիցների կողմից ներկայացված առաջարկները նախնական գնահատել, ոչ թե մասնակցի համապատասխանության, այլ տրամադրված առաջարկի՝ ֆինանսավորման հավանականության տեսանկյունից, ինչը դրական կարող է դիտարկվել ծախսերի օպտիմալացման հարցում։
	Ընդունվել է:
















1.  Ընդունվել է:














2  Ընդունվել է:







3.  Ընդունվել է: 








1.  Ընդունվել է:



	4. ՀՀ արտաքին գործերի նախարարություն
	09.09.2024թ.

	
	1111/47262-24

	Ի պատասխան Ձեր՝ ս.թ. սեպտեմբերի 4-ի թիվ 01/17․1/7415-2024 գրության՝ հայտնում ենք, որ ««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը, իր իրավասության շրջանակներում, դիտողություններ և առաջարկություններ չունի:
	Ընդունվել է:

	5. ՀՀ ներքին գործերի նախարարություն
	23.09.2024թ. 

	
	43/6/168301-24

	Ի պատասխան Ձեր 06․09․2024թ․ թիվ 01/17/7550-2024 գրության՝ ՀՀ ներքին գործերի նախարարությունում ուսումնասիրվել է «Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» ՀՀ կառավարության որոշման նախագիծը, որի  վերաբերյալ հայտնում ենք՝
1․ Հայաստանի Հանրապետության Սահմանադրության 6-րդ հոդվածի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել՝ ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Վկայակոչված նորմի համակողմանի վերլուծության արդյունքում պարզ է դառնում, որ ենթաօրենսդրական նորմատիվ իրավական ակտերը պետք է ընդունվեն Սահմանադրությամբ նախատեսված մարմինների կողմից և նրանք պետք է օրենքով լիազորված լինեն՝ ընդունելու ենթաօրենսդրական նորմատիվ իրավական ակտեր։ Հաշվի առնելով վերոգրյալը՝ առաջարկվում է քննարկել նախագծի նախաբանում, որպես լիազորող նորմ, Սահմանադրության 146-րդ հոդվածի 4-րդ մասը նախատեսելու նպատակահարմարությունը։
2․ «Նորմատիվ իրավական ակտերի մասին» օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: Հաշվի առնելով  վերոգրյալը՝  առաջարկվում  է  նախագծով  հաստատվող  հավելվածի  41-րդ կետի
 «10-օրյա» և 42-րդ կետի «տաս աշխատանքային օրվա» ձևակերպումները համապատասխանեցնել վկայակոչված հոդվածի պահանջներին։

	








1. Չի ընդունվել:
Անհատական և ներքին իրավական ակտերի համար Սահմանադրության 6-րդ հոդվածի 2-րդ մասով սահմանված լիազորող նորմերին հղում չի նախատեսվում, դրանք կարող են ունենալ նախաբան՝ սահմանելով միայն  ընդունման նպատակներն ու պատճառները:
















2.  Ընդունվել է:


	6. ՀՀ Ազգային անվտանգության ծառայություն
	05.08.2024

	
	01/129057-24

	««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ վերաբերյալ առաջարկում ենք.
1. Նախագծի 3-րդ կետից «հաշվի առնելով սույն որոշմամբ սահմանված դրույթները» բառերը հանել:
2. Նախագծի հավելվածի ամբողջ տեքստում «Հայաստան» բառը «Հայաստանի Հանրապետություն» բառերով:
3. Նախագծի հավելվածի 13-րդ կետում «տեղափոխվել Հայաստան» արտահայտությունն անհրաժեշտ է հստակեցնել, քանի որ պարզ չէ՝ խոսքը վերաբերում է ՀՀ-ում բնակություն հաստատելուն, թե միայն տնտեսական գործունեություն ծավալելուն:
4. Նախագծի հավելվածի 15-րդ և 29-րդ կետերով ստեղծվող տարբեր հանձնաժողովների համար օգտագործվում է միևնույն՝ «Հանձնաժողով» հասկացությունը: Տարընկալումներից խուսափելու համար անհրաժեշտ է կիրառել տարբեր անվանումներ:
5. Նախագծի հավելվածի 23-րդ կետը պարզաբանման կարիք ունի, քանի որ անհասկանալի է թե ինչ աքսելերացիոն ծրագիր պետք է իրականացվի մրցույթի մասնակիցների համար:
6. Նախագծի հավելվածի 34-րդ կետի համաձայն՝ գնահատումն իրականացվում է նախապես ձևավորված չափորոշիչների հիման վրա, որոնք սահմանվում են մրցույթի հայտարարությամբ, սակայն անհասկանալի է, թե ում կողմից են մշակվելու և հաստատվելու այդ չափորոշիչները:
7. Նախագծի հավելվածի 43-րդ կետով սահմանված է, որ ֆինանսկան աջակցության նպատակային օգտագործման համար իրականացվելու է մոնիթորինգ: Սակայն կարգավորված չէ, թե ինչ ներգործության միջոցներ են կիրառվելու կամ արդյոք ներգործության միջոցներ կիրառվելու են այն դեպքերում երբ անձը ոչ նպատակային է օգտագործել ֆինանսական միջոցները կամ խախտել է մրցույթով ստանձնած պարտավորությունները:
Միաժամանակ, նախագծով անհրաժեշտ է կանոնակարգել նաև մրցույթի արդյունքում հաղթող անձանց թվի, որպես նվիրաբերություն տրվող գումարի չափի, մրցույթի արդյունքների բողոքարկման ընթացակարգի վերաբերյալ հարաբերությունները:
	




1. Ընդունվել է:

2.  Ընդունվել է:

3.  Ընդունվել է:






4.  Ընդունվել է




5. Ընդունվել է


6. Ընդունվել է




7.  Ընդունվել է






	7. ՀՀ պետական եկամուտների կոմիտե

	01.08.2024

	
	ՀՄ-02/512/24

	Հայաստանի Հանրապետության պետական եկամուտների կոմիտեն քննարկել է «Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:

	
Ընդունվել է:

	8. ՀՀ սփյուռքի գործերի գլխավոր 
հանձնակատարի գրասենյակ
	14.08.2024

	
	01/134941

	««Ձեռներեցության տեխնոլոգիական էկոհամակարգ» ծրագրի «Ներուժ» բաղադրիչի իրականացման կարգը հաստատելու մասին» Հայաստանի Հանրապետության կառավարության որոշման նախագծը /այսուհետ՝ Նախագիծ/ և դրան կից փաթեթը, տեղեկացնում ենք, որ Սփյուռքի գործերի գլխավոր հանձնակատարի գրասենյակը առարկություններ չունի, կարևորում է «Ներուժ» սփյուռքի տեխնոլոգիական ստարտափերի ծրագրի իրականացումն ու համապատասխան կարգի սահմանումը:
Նշենք, որ ներկայացվող Կարգում օգտագործվող հասկացությունները հիմնականում համահունչ են «Հայրենադարձության մասին» ՀՀ օրենքի նախագծում կիրառվող հասկացությունների ձևակերպմանը:
Որպես դիտարկում առանձնացնում ենք հետևյալները.
1. Կարգի 4 կետի 3-րդ ենթակետում «համահայկական» բառը փոխարինել «հայկական սփյուռքի» բառերով,
2. Կարգի 7-րդ կետի 2-րդ ենթակետը շարադրել հետևյալ բովանդակությամբ. «Սփյուռքահայը կամ սփյուռքում ապրող հայը՝ փաստաթղթերով հիմնավորված ազգությամբ ու ծագումով հայն է, ով բնակվում է Հայաստանի Հանրապետության սահմաններից դուրս և ընդունում է իր հայ ինքնությունը»:
3. Կարգի 7-րդ կետի 3-րդ ենթակետի «Հայրենադարձ՝» բառից հետո լրացնել «այլ պետություններում բնակված» բառերը,
4. Կարգի 12-րդ կետի 1-ին ենթակետում «ապրում են» բառերը փոխարինել «բնակվում են» բառերով, իսկ «տվյալ երկրի» բառերը՝ «բնակության երկրի» բառերով:
	












1. Ընդունվել է:


2. Ընդունվել է:




3. Ընդունվել է:

4. Ընդունվել է:


	9. ՀՀ վարչապետի աշխատակազմի իրավաբանական վարչություն

	14.11.2024

	
	02/16.7/39109-2024

	
Նախագծի նախաբանում որպես լիազորող նորմ հղում է կատարվում Սահմանադրության 146-րդ հոդվածի 4-րդ մասին: Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝ ներքին կամ անհատական իրավական ակտը ընդունվում է նորմատիվ իրավական ակտի հիման վրա և դրան համապատասխան: Ինչ վերաբերում է նախագծի նախաբանում նշված դրույթին ապա դա չի կարող լիազորող նորմ դիտարկվել, քանի որ դրանով սահմանվում է Կառավարության կարգավիճակը և գործառույթները: Հաշվի առնելով վերոգրյալը նախագծի մյուս կարգավորումներին անդրադարձ չի կատարվել:

	
Ընդունվել է ի գիտություն
[bookmark: _GoBack]Նախագծի նախաբանում հղում է կատարվել նաև ««Հայաստանի Հանրապետության 2024 թվականի պետական բյուջեի մասին» օրենքի 9-րդ հոդվածի 21-րդ մասին.
«Թույլատրել Կառավարությանը անհրաժեշտության դեպքում՝
1. (...)
21. հաստատել պետության ներքին և արտաքին քաղաքականության բնագավառում 2024 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ:»:

	





